
BOSHLANGICH SINF
MATEMATIKA DARSLARIDA
O‘RGANILADIGAN
NOSTANDART MASALALAR

Karimova Kunduz Ruzibayevna
Urganch davlat pedagogika instituti dotsent,
pedagogika fanlari bo‘yicha falsafa doktori (PhD)

Yo‘ldosheva Tojigul Ulug‘bek qizi
Urganch davlat pedagogika instituti 2-bosqich magistranti

Annotatsiya: Maqgolada boshlang‘ich sinflarda matematika o‘qgitish jarayonida nostandart masalalardan foydalanish-
ning afzalliklari yoritilgan. Nostandart masalalarning o‘quvchilarda mantiqiy va ijodiy fikrlashni rivojlantirishi, shuningdek,
ularning fanga qiziqishini oshirishi ilmiy asosda ko‘rsatib berilgan. Bunday masalalar o‘quvchilarda muammoni tahlil gilish,
zarur axborotni ajratish va samarali yechim topish kabi asosiy kompetensiyalarni shakllantirishda samarali vosita hisobla-
nadi.

o‘quvchi, masala, nostandart masala, boshlang‘ich ta’lim, mantigiy fikrlash, matematik kompetensiya,
tafakkur, ijodiy tafakkur, kognitiv faollik.

Abstract: The article highlights the advantages of using non-standard problems in the process of teaching mathematics
in primary school. It is scientifically substantiated that non-standard problems contribute to the development of students’
logical and creative thinking, as well as increase their interest in the subject. Such problems are considered an effective
tool for forming key competencies in students, including problem analysis, identification of relevant information, and
finding effective solutions.

student, problem, non-standard problem, primary education, logical thinking, mathematical competence,
thinking, creative thinking, cognitive activity.
AHHOTaumA: B cTaTbe ocBeLyaoTcs NpenMyLLecTBa NCNonb3oBaHNSA HeCTaHAAPTHbIX 3a4a4 B npoLiecce obyveHns mate-
MaTuKe B Ha4YarnbHbIX Krnaccax. Hay4yHo 060CHOBaHO, YTO HECTaHAAPTHbIE 3a4ayn CNOCOBCTBYIOT Pa3BUTUIO Y yHaLLMXCA
NOTMYECKOro N TBOPYECKOIO MbILLMEHMS, a Takke MOBLILAIOT X MHTEPEC K NpeaMeTy. Takue 3agayv aBnstoTcs addek-
TUBHBIM CPEACTBOM (DOPMMPOBAHMS Y YYALLMXCA OCHOBHbIX KOMNETEHLMIA, Takux Kak aHamm3 npobrnemsbl, BblaeneHne
HeobxoauMon NHOPMaLIMK U HaxoXaeHNe 3pEKTUBHOIO peLleHus.

YYeHUK, 3adadva, HeCtaHdapTHaa 3agada, Ha4darnbHoe o6paaoBaHme, norn4yeckoe mMbolllneHne, mare-
MaTtmnyeckada KoMmnetTeHuua, MmolllneHne, TBopvyeckoe MblllneHne, KOrHUTUBHaA akTUBHOCTD.

Boshlang‘ich ta’lim jarayonida matematika fani o‘quvchilarning mantiqiy tafakkurini shakllantiruvchi eng
asosiy fanlardan biri bo'lib, o‘quvchilarning fanga gizigishini oshirishda masalalar yechish muhim ofrin tutadi.
Amaliy kuzatishlar shuni ko‘rsatadiki, aynan matematik masalalarni yecha oladigan o‘quvchilar matematika
faniga nisbatan yuqori gizigishga ega bo‘ladilar. Shu bois masalalar tanlovi va ularni yechish metodikasini to‘g'ri
tashkil etish boshlang’ich ta’lim samaradorligini oshiruvchi omillardan biri sifatida garaladi.

Matematika darslarida masalalar shartining murakkabligi yoki hajmiga nisbatan emas, balki yechim algorit-
mining mavjudligi va murakkablik darajasiga ko‘ra standart va nostandart turlarga ajratiladi. Standart masalalarda
o‘quvchi yechimga olib boruvchi aniq algoritmlardan foydalanadi, ya’'ni bunday topshiriglarni bajarish uchun
zarur bo‘lgan matematik amallarni tanlash nisbatan oson bo‘ladi. Ular, asosan, takrorlash, mustahkamlash
yoki ma’lum mazmundagi mavzularni o‘zlashtirish jarayonini nazorat gilishga xizmat giladi. Biroq nostandart
masalalar o'z xarakteri bilan ajralib turadi. Bunday masalalarni yechish uchun tayyor sxema yoki gat’iy algoritm
mavjud bo‘lmaydi. Ular o‘quvchidan vaziyatni chuqur tahlil qilish, shartdagi zarur axborotni ajratib olish, berilgan
ma’lumotlar orasidagi bog‘lanishlarni aniglash va eng magbul yechim usulini mustagqil tanlashni talab etadi. Shu
jihatdan nostandart masalalar o‘quvchining ijodiy fikrlashi, intellektual faolligi va tafakkur moslashuvchanligini
rivojlantiruvchi kuchli didaktik vosita hisoblanadi.

133

Nostandart masalalarning o‘ziga xos tomoni shundaki, ular barcha o‘quvchilar uchun bir xil darajada
nostandart bo‘lmasligi mumkin. Agar o‘quvchi ilgari ushbu turdagi topshiriglarni ko‘p marotaba yechgan bo'lsa,
bunday masalalar u uchun standart masala tusini olishi mumkin. Demak, nostandartlik tushunchasi nisbiy bo‘lib,
o‘quvchining tayyorgarligi, tajribasi va tafakkur darajasiga ko‘ra farglanadi. Bu holat o‘quv jarayonida individual
yondashuvni ta’minlash imkonini beradi, chunki bir xil masala turli o‘quvchilar uchun turlicha kognitiv yuklama
yaratadi. Boshlang‘ich sinflarda nostandart masalalardan foydalanish o‘quvchilarning kognitiv faolligini sezilarli
darajada oshiradi. Bunday vazifalar o‘quvchini izlanishga, yangi bilimlarni o‘zlashtirishga va ularni amaliyotda
go'llashga undaydi. Natijada o‘quvchilarda matematik tafakkurning muhim komponentlari — mantigiy zanjir
qurish, taxmin qilish, tahlil gilish, umumlashtirish, solishtirish va xulosa chigarish kabi ko‘nikmalar shakllanadi.
Shu bilan birga, nostandart masalalar o‘quvchilarning matematik nutqini rivojlantiradi hamda ularda fikrni aniq,
mantiqli va izchil ifodalash malakasini mustahkamlaydi.

Hozirgi kunda ta’'lim jarayonida nostandart masalalarni o‘qitishning yagona umumlashgan metodikasi
mavjud emas. Amaliyotda ayrim o‘gituvchilar masalalarni yechishning tayyor yo‘llarini ko‘rsatib, o‘quvchilardan
ularni mexanik takrorlashni talab qiladilar. Bunday yondashuv bir vaqgtning o‘zida o‘quvchilarning mustaqil
fikrlash ko‘nikmalarini susaytiradi va fan bilan bog'liq gizigishni pasaytiradi. Aksincha, mazmunan qizigarli,
zamonaviy o‘quvchi ehtiyojlariga mos, izlanishga undovchi nostandart vazifalardan foydalanish ularning fanga
bo‘lgan motivatsiyasini sezilarli darajada kuchaytiradi. Boshlang‘ich ta’lim jarayonida nostandart masalalardan
foydalanish o‘quvchi shaxsining intellektual rivoji, matematik kompetensiyalarini shakllantirish va fanga bo‘lgan
ijobiy munosabatni mustahkamlashda muhim ahamiyat kasb etadi. Bunday masalalar o‘quvchilarda zarur
axborotni izlab topish, shartlarni tahlil qilish, o‘’zaro bog‘ligliklarni aniglash, muammoning eng samarali yechi-
mini tanlash kabi ko‘nikmalarni rivojlantiradi. Shu bois nostandart masalalar boshlang‘ich sinf matematika
darslarining mazmuniy boyligiga, metodik xilma-xilligiga va o‘quv jarayonining samaradorligiga sezilarli hissa
go‘shadigan didaktik vosita sifatida yuqori baholanadi.

Pedagogik adabiyotlarda nostandart masalalar ko‘pincha o‘quvchi tomonidan yangicha yondashuvni,
noan’anaviy fikrlashni va turli bilimlar integratsiyasini talab giladigan masalalar sifatida izohlanadi. Tadgigot-
chilarning ta’kidlashicha, nostandart masalalar o‘quvchining fikrlash jarayonini faollashtiradi, muammoni hal
gilishga ijodiy yondashishni rag‘batlantiradi va mantiqiy operatsiyalarni mustahkamlaydi. Didaktik nugtayi
nazardan bunday masalalar o‘quvchining mustaqil izlanish faoliyatini kuchaytirish, dars jarayoniga motivatsi-
yani oshirish va kognitiv faollikni ta’'minlash vazifalarini bajaradi. Nostandart masalalarning asosiy xususiyatlari
— noaniqlik elementi, ko‘p bosqichli tahlil zarurati, bir nechta yechim variantining mavjud bo‘lishi yoki umumiy
yechimga erishish uchun ijodiy operatsiyalardan foydalanish ehtiyoji bilan belgilanadi. Shuning uchun ular
boshlang‘ich sinf o‘quvchilarida divergent fikrlashni shakllantirish va mustaqil qaror qabul qgilish ko‘nikmasini
rivojlantirishga xizmat qiladi.

Zamonaviy pedagogika va kognitiv psixologiya nuqtayi nazaridan nostandart masalalar o‘quvchilar fikrlash
jarayonini faollashtiruvchi samarali vosita hisoblanadi. Psixologlar fikricha, nostandart masalalar miyada yangi
assotsiatsiyalar shakllanishini rag‘batlantiradi, ijodiy tafakkurning rivojlanishida muhim rol o‘ynaydi va muammoli
vaziyatni mustagqil hal qilish ko‘nikmasini kuchaytiradi. Pedagogik tadgiqotlarda bunday masalalarning motivat-
sion ta’siri alohida ta’kidlanadi. Chunki nostandart topshiriglar o‘quvchini gizigtiradi, unda raqobat, izlanish va
o'zini sinab ko'rish istagini uyg‘otadi. Shu bilan birga, nostandart masalalar o‘quvchilarning “mantiqgiy fikrlash”,
“muammoli vaziyatni modellashtirish”, “variantli yechimlar ishlab chiqish” kabi universal kompetensiyalarini rivo-
jlantiishda ham muhim ahamiyat kasb etadi. Psixologik tadgiqotlarda shuningdek, nostandart masalalar o‘qu-
vchilarning metakognitiv faoliyatini, ya’'ni o‘z fikrlash jarayonini boshqarish, rejalashtirish, strategiyani tanlash
va baholash ko‘nikmalarini shakllantirishini ko‘rsatadi.

N. Saidahmedov " o‘zining didaktik tadgigotlarida nostandart masalalarning o‘quvchilarni ijodiy fikrlashga
undashdagi ahamiyatini ta’kidlab, masala yechish jarayonida o‘quvchining mustaqil fikrlashi, shartni tahlil qilishi
va variantli yechimlarni topishga intilishini muhim omil sifatida ko‘rsatadi.

R. Mavlonova @ esa boshlang‘ich ta’lim metodikasiga bag‘ishlangan ilmiy ishlarida nostandart masalalar-
ning o‘quvchilar kognitiv faolligini oshiruvchi didaktik vositalardan biri ekanini qayd etadi.

O. Tolipov ¥ va T. Zunnunovlar metodik ishlanmalarida nostandart masalalar izlanishga yo‘naltiriigan
ta’limning ajralmas qismi ekanini, bunga ko‘ra o‘quvchilar turli fikrlash operatsiyalarini — taggoslash, umum-
lashtirish, tahlil va sintezni faol bajarishini ta’kidlaydilar. Ularning fikricha, boshlang‘ich sinf o‘quvchilari uchun
nostandart masalalarning eng samarali turlari — noanig ma’lumotli, bir nechta yechim variantiga ega yoki

mantiqiy izlanishni talab qiladigan topshiriglardir. Mahalliy tadqgiqotlarda yana bir muhim masala — nostandart
topshiriglarning darsliklarda yetarli darajada berilmagani ta’kidlanadi.

Abdulla Avloniy ¥ kabi ma’rifatparvarlar ham ta’lim jarayonida ijodiy topshiriglar va fikrlashni rag‘batlanti-
ruvchi mashqglardan foydalanish zarurligini alohida ta’kidlab o‘tganlar. Bu fikrlar bugungi zamonaviy nostandart
masalalar metodikasi bilan uyg‘unlashadi. Umuman olganda, mahalliy olimlarning ilmiy izlanishlari nostan-
dart masalalarning o‘quvchilarda mantiqiy, ijodiy va tanqidiy fikrlashni rivojlantirish, dars jarayoniga gizigishni
oshirish hamda mustaqil o‘rganish kompetensiyalarini shakllantirishdagi o‘rni beqiyos ekanini tasdiglaydi.

Ko‘plab xorijiy tadgiqotlar boshlang‘ich sinf o‘quvchilari uchun nostandart masalalarning samarali ekanini,
chunki mazkur yoshda ijodiy fikrlash tabiiy faol rivojlanish bosqichida bo'lishini ilmiy asoslar bilan ko‘rsatib beradi.
Xorijiy olimlar tomonidan olib borilgan ilmiy tadgiqgotlarda nostandart masalalar zamonaviy ta’lim yondashuvlari
— problem-based learning (muammoli ta’lim), creative thinking (kreativ fikrlash), inquiry-based learning (izla-
nishga asoslangan ta’lim) tizimlarida eng muhim pedagogik vositalardan biri sifatida garalishi alohida ta’kid-
lanadi. Masalan, amerikalik pedagog-olim J. Bruner ta’limning faol kashfiyotga asoslangan modelini ishlab
chigib, unda o‘quvchilarni noodatiy, izlanishni talab giladigan masalalar orqali fikrlash jarayonini faollashti-
rish ta’limning markaziy vazifalaridan biri ekanini ta’kidlaydi. Bruner fikricha, nostandart masala o‘quvchining
miyasida “kognitiv konflikt’ni yuzaga keltiradi, bu esa yangicha yechim izlashga undaydi®.

Shuningdek, mashhur psixolog va pedagog Jean Piagetning kognitiv rivojlanish nazariyasi ham nostan-
dart masalalarning ahamiyatini ilmiy asoslaydi. Piagetga ko‘ra, 6—10 yosh oralig‘idagi bolalar “konkret amaliy
fikrlash” bosqichida bo'lib, ular aynan noodatiy vazifalar, mantigiy topishmoglar va tahliliy masalalar orqali
intensiv fikrlash operatsiyalarini muvaffaqgiyatli rivojlantiradilar ©. Shu sababli ko‘plab xorijiy tadgigotlarda
nostandart masalalar aynan boshlang‘ich ta’limda eng samarali vosita sifatida garaladi.

Amerikalik olim R. Sternberg o‘zining “triarchic theory of intelligence” (intellektning uch komponentli modeli)
da kreativ va analitik fikrlashni rivojlantirishda noodatiy, bir nechta yechimga ega masalalarning alohida rolini
ta’kidlaydi . Sternberg ta’kidlashicha, nostandart masalalar o‘quvchini “o‘ylashning yangi yo'llarini topishga”
maijbur giladi, bu esa ijodiy fikrlashning shakllanishida muhim stimulyator hisoblanadi.

Shuningdek, problem-based learning metodologiyasining asoschilaridan biri bo‘lgan kanadalik olim
H. Barrows nostandart masalalar o‘quvchini faol izlovchi subyektga aylantirishini, ularni muammoni aniglash,
gipotezalar ishlab chigish, ma’lumotlarni tahlil qilish va yechim tanlash kabi real hayot kompetensiyalariga
o'rgatishini ta’kidlaydi ©. Uning tadgiqotlarida nostandart masalalar o‘quvchini “tayyor bilim iste’'molchisi” emas,
balki “muammoni hal giluvchi ijodkor’ga aylantiruvchi vosita sifatida talgin gilinadi.

Kreativ fikrlash sohasida ishlagan mashhur olim E. Torrancening tadgiqotlarida esa noodatiy masalalar
bolalarning divergent fikrlashini rivojlantirishda eng samarali pedagogik vosita sifatida ko‘rsatiladi . Uning
tajribalarida o‘quvchilarga berilgan nostandart vazifalar — masalan, mavjud shakllardan turli kompozitsiyalar
yaratish, berilgan rasmga noodatiy syujet topish, ortigcha elementni aniglash yoki berilgan ma’lumotdan turli
yechimlar ishlab chigish kabi topshiriglar — bolalarning ijodiy potensialini sezilarli darajada oshirishini isbot-
lagan.

Matematik ta’lim bo‘yicha ingliz olimlari Margaret Haylock va D. Cockburn esa nostandart masalalar mate-
matika darslarida o‘quvchilar uchun “fikrlashni faollashtiruvchi katalizator” vazifasini bajarishini ta’kidlaydilar 1'%,
Ularning fikricha, noodatiy masalalar o‘quvchining matematika faniga bo‘lgan gizigishini oshiradi, chunki o‘quv-
chi o'’z-o‘zidan yangi strategiyalar izlashga kirishadi.

Ko‘plab xorijiy tadqigotlar shuni ko‘rsatadiki, boshlang‘ich ta’lim davrida nostandart masalalardan foyda-
lanish o‘quvchilarning analitik fikrlashi, alternativ yechim topish ko‘nikmalari, muammoni bosgichma-bosqgich
tahlil qilish qobiliyati, matematik modellashtirish malakalari, kreativ fikrlash salohiyati kabi kompetensiyalarini
izchil rivojlantiradi. Buning asosiy sababi shundaki, 6-10 yosh oralig‘i insonning ijodiy fikrlashi tabiiy ravishda
eng faol shakllanadigan davr hisoblanadi (Piaget, Torrance). Noodatiy masalalar esa aynan shu tabiiy jarayonni
go‘llab-quvvatlaydi va ta’lim jarayonini samarali, mazmunli hamda motivatsion giladi.

So‘nggi yillarda boshlang‘ich sinf matematika darsliklarida nostandart masalalar ulushining sezilarli dara-
jada ko‘paygani kuzatilmoqda. Bu holat ta’lim mazmunining yangilanishi, o‘quvchilarda nafaqat hisoblash
ko‘nikmalarini, balki mantiqiy, ijodiy va tanqidiy fikrlash kompetensiyalarini rivojlantirishga yo‘naltiriigan davlat
talablari bilan bog‘liq. Darsliklarda ragamlar o‘rtasidagi munosabatni tahlil gilish, variantli yechim izlash, ketma-
ketlik va tartiblash, kombinatorika elementlari hamda modellashtirishga asoslangan masalalarning ko‘paygani
aynan izlanishga yo‘naltiriigan metodikaning keng qo‘llanilayotganini ko‘rsatadi.

Boshlang‘ich sinf “Matematika” darsliklarida uchraydigan nostandart masalalar orasida ragamlar bilan
bog‘liq topshiriglar alohida ahamiyat kasb etadi. Bunday masalalar bilan ishlash o‘quvchilarning nostandart
masalalarga bo‘lgan qizigishini oshirish bilan birga, olgan bilimlarini umumlashtirish orqali nazariy bilimlarni

amaliyotga tatbiq etishga xizmat giladi. Masalan, 3-4-sinflarda keltiriigan quyidagi masalalarni tahlil gilish orgali
ularning bir-biri bilan mantiqiy jihatdan bog‘liq ekanligini, o‘quvchilarda fikrlash jarayonining izchil rivojlanishini
ta’minlash magsadida masalalar ketma-ketligining to‘g‘ri tanlanganligini ko‘rish mumkin.

1-masala. Yahyo 5, 6, 7, 8, 9 ragamlari yordamida turli besh xonali sonlarni yozdi, bu sonlarda raqa-
mlar takrorlanmaydi. Keyin bu sonlarni o‘sish tartibida yozdi. Yozuvda 79 865 sonidan keyin qaysi
son keladi? "1

Yechish: Berilgan ragamlar: 5, 6, 7, 8, 9.

Besh xonali sonlardan biri 79 865 sonidir. Bu son 70 000 va 80 000 oralig‘ida joylashgan bo'lib, berilgan
ragamlar yordamida yozish mumkin bo‘lgan eng katta sondir. Keyingi son 80 000 dan katta bo'lishi kerak.
Demak, izlanayotgan son 8 ragami bilan boshlanadi. Biz 80 000 dan katta va berilgan ragamlar yordamida
yozish mumkin bo‘lgan eng kichik sonni aniglashimiz kerak. Buning uchun golgan 9, 7, 6, 5 ragamlarini o'sish
tartibida joylashtiramiz, ya’ni 5 6 7 9 hosil gilamiz. Yuqoridagilardan foydalanib, izlanayotgan son 85 679 ga
teng ekanligini aniglaymiz.

2-masala. Aziza dugonalariga matematik boshqotirma aytyapti. U 8 391 276 540 sonini yozib,
shunday dedi: “Oldin bu sondan shunday 5 ta ragamni o‘chiringki, iloji boricha eng katta son hosil
bo‘lsin. Keyin esa shunday 5 ta ragamni o‘chiringki, iloji boricha eng kichik son hosil bo‘lsin”. Bu
sonlar ayirmasini toping 12

Yechish: Masala shartiga ko‘ra, berilgan 8 391 276 540 sonidan 5 ta raqam shunday o‘chiriladiki, bunda
golgan ragamlarning dastlabki joylashish tartibi saglanib goladi. Masalani ikki bosgichda ko‘rib chigamiz. Birinchi
bosgichda eng katta son hosil gilish magsadida chapdan o‘ngga garab ragamlarni tahlil qgilib, kichik giymatli
ragamlarni o‘chirish orgali eng katta giymatli besh raqgam tanlab olinadi. Natijada 97 654 soni hosil bo‘ladi.
Ikkinchi bosgichda esa, aksincha, eng kichik sonni hosil gilish uchun katta giymatli ragamlar o‘chiriladi va eng
kichik giymatli besh ragam ajratib olinadi. Bu holda 12 540 soni hosil bo‘ladi. So‘ng hosil bo‘lgan sonlarning
ayirmasi topiladi: 97 654 — 12 540 = 85 114.

3-masala. Doskaga 96, 28, 6, 20 sonlari yozilgan. Ulardan biri ko‘paytirildi, gaysidir boshqasi
bo‘lindi, uchinchisi orttirildi, to‘rtinchisi esa xuddi shu songa kamaytirildi. Natijada barcha sonlar
bitta songa teng bo‘ldi. Bu qaysi son? '3

Yechish: Boshlang'ich sinf o'quvchilari uchun tenglama tuzish giyin bo‘lishi mumkin. Shu sababli masalani
tanlash (taxmin qilish) usuli orgali yechamiz. 1, 2, 3 sonlari bilan tekshirib ko'rlganda mos giymatlar hosil
bo‘iImaydi. 4 sonini tekshirib ko‘ramiz:

96:4=24
28-4=24
6x4=24
20+4=24

Demak, 96, 28, 6, 20 sonlarini bo‘lganda, ayirganda, ko‘paytirganda va qo‘shganda bir xil natija beradigan
son 4 ga teng.

4-masala. Shunday 6 ta juft sonni ketma-ket yozingki, ularning eng kichigi eng kattasidan ikki marta
kichik bo‘lsin 4,

Yechish: Ketma-ket juft sonlardan iborat oltitaliklar tuzamiz va eng kichik hamda eng katta sonlar orasidagi
nisbatni tekshiramiz. Avval 2 sonidan boshlab yozamiz: 2, 4, 6, 8, 10, 12. Bu ketma-ketlikda eng kichik son 2,
eng katta son 12 bo'lib, eng kichik son eng kattasidan 6 marta kichik. Shart bajarilmadi. Keyingi ketma-ketlik
4 sonidan boshlanadi: 4, 6, 8, 10, 12, 14. Bu yerda ham shart bajarilmaydi.

6 sonidan boshlab yozamiz: 6, 8, 10, 12, 14, 16 — shart bajarilmadi.

8 sonidan boshlab yozamiz: 8, 10, 12, 14, 16, 18 — shart bajarilmadi.

10 sonidan boshlab yozamiz: 10, 12, 14, 16, 18, 20. Bu ketma-ketlikda eng kichik son 10, eng katta son
20 bo'lib, 10 soni 20 sonidan ikki marta kichik. Demak, masalaning yechimi: 10, 12, 14, 16, 18, 20.

Matematika fanini o‘rganishda raqamlar va sonlar bilan ishlash masalalari o‘quvchilarning mantiqgiy tafak-
kurini, sonlarni o‘zaro kombinatsiyalash, arifmetik amallarni bajarish hamda ketma-ketliklarni muayyan tartib
va qonuniyat asosida anglab olish gobiliyatlarini rivojlantirishda muhim rol o‘ynaydi. Mazkur masalalar orgali

3—-4-sinf o‘quvchilari turli matematik tushunchalarni amaliyotda qo‘llashga o‘rgatiladi. Ushbu masalalar o‘rtasida
umumiy mavzu — ragamlar va sonlar bilan mantiqgiy ishlashdir. Birinchi va ikkinchi masalalarda kombinatorika
va optimal tanlash tushunchalari asosiy o‘rin tutadi. Uchinchi masalada arifmetik usullar orgali yechish ko‘nik-
masi mustahkamlanadi. To'rtinchi masalada esa ketma-ketlik tushunchalari bilan bog‘liq mantiqiy tafakkur rivoj-
lantiriladi. Shu tariqa, barcha masalalar bir-birini to‘ldiradi va o‘quvchilarning sonlar bilan ishlashdagi umumiy
matematik ko‘nikmalarini mustahkamlaydi.

Ragamlar va sonlar bilan ishlashga doir masalalar, ularning kombinatorik, arifmetik va mantigiy tahlil
elementlari orgali o‘quvchilarni murakkab matematik fikrlashga yo‘naltiradi. Bu masalalar o‘quvchilarda analitik
tafakkur, strategik qaror gabul qgilish hamda matematik operatsiyalarni real hayotga tatbiq etish ko‘nikmalarini
shakllantiradi. Shu tariga, oddiy ragamlar bilan boshlanadigan mashqglar murakkab matematik tushunchalarni
o‘rgatishda samarali vosita bo'lib xizmat qgiladi.

